
Mahmiyye-i Konya da Sarıyakub mahallesi sakinlerinden bâ’isül-kitab Ali ibni el-Hac Murtaza 

nam kimesne meclisi şer'i hatiri lâzımite-tevkirda Mahalli Uluirmak sükkânından iken bundan 

akdem fevt olan el-Hac Yusuf bin Abdullah’ın varislerinden sulbî kebir oğulları Mehmed ve 

Mustafa ve sulbi sağir oğlu Bekirin tesviye-i umuruna savb-i şer’dan mensub vasisi olan Süleyman 

bin Mehmed mahzarlarında üzerlerine da’va ve takriri kelam idüb ben mezbur el-Hac Yusufa 

mukaddemâ hali hayatında ve kemal-i sıhhatinde bir ra's toru iğdiş bargirimi yetmiş bir gün te'cil 

ile yirmi beş guruşa bâten bey' ve teslim idüb ol dahi semen-i merkum ile iştira ve kabul etmiş idi 

müdet-i ecel temam oldu semen-i merkumu kablel-edâ mezbur el-Hac Yusuf fevt olmağla meblağı 

mezburu muhallefâtından taleb iderin sual olunsun didikde gıbbes-sual ve akibel-inkâr ve badel- 

istişhad ve udîl-i müslimînden mârruz-zikr Sarıyakub mahallesinde sakin Mustafa bin Molla Abdi 

ve Topraklık mahallesinde sakin Süleyman bin Mustafa nam kimesneler lieclil-istişhâd (Şahitlik 

yapmaları için) meclis-i şer'a hâzırân olub eseril-istişhâd filvaki' mezbur Ali mukaddemâ bizim 

huzurumuzda mezkur el-Hac Yusufa bir ra's Toru iğdiniş bargirini yetmiş bir gün te’cil ile yirmi 

beş guruşa bâten bey' ve teslim idüb ol dahi semen-i merkum ile iştira ve kabul ve kabz eyledi biz 

bu hususa şahidleriz şehadet dahi ideriz deyü eda-i şehadet-i şer'iye eylediklerinde ba’det-ta’dil vet- 

tezkiye şehadetleri makbule oldukdan sonra meblağı mezburdan küllen ve ba’zan ahz veya hibe ve 

ahara havale etmediğine müddaiyi mezbur Ali ye yemin teklif olundukda ol dahi ala vefkıl-mes'ul 

yemini billahil-azîm itmeğin deyn-i mezburu muhallefâtından edaya ...mezbûrûna tenbih-i bir le 

ma veka'a bit-taleb ketb olundu. Filyevmil-hamisi vel-ışr'in min şehri Zilhıccetiş-şerife lisene erbaa 

aerate ve mie ve elf .. 25 Zilhicce 1114 

El Hac Mehmed bin el-Hac Hamza 

Bakkal Ivaz bin Mehmed 

Hüseyin bin Yusuf 

Seyyid Mehmed Efendi bin ...ağa 



 


